
 Hozirgi kunda Coved-19 pandemiyasida yuzaga kelgan 

noxush holat va bu bilan bog’liq bo’lgan inson 

salomatligi ko’rsatkichlarining murakkab ahvolga tushib 

qolganligi ilmiy manbalar sharhidan ma’lum. Jahon 

sog’liqni saqlash tashkiloti xabariga ko’ra COVID-19 

virusi shiddatli ravishda dunyo bo’ylab ko’plab 

mamlakatlarda agressiv tarqaldi [1]. Shu munosabat 

bilan odamlarning salomatlik ko’rsatkichlariga coved-19 

kasalligidan keyingi asoratlarning salbiy ta’siri tobora 

oshib borayotganini e’tiborga olib, O’zbekiston 

sharoitida ko’pgina kasalliklarga nisbatan tibbiy 

yo’nalish va qarashlarni qayta ko’rib chiqish hozirgi 

zamon talablariga mos masala bo’lib qolmoqda. 

COVID-19 bilan kasallangan bemorlar sonining keskin ko’tarilishi, nafas olish yo’llari 

kasalliklarini keltirib chiqaruvchi karona virusning yangi shtami butun dunyo bo’ylab  

sog’liqni saqlash tizimlarida misli ko’rilmagan muammolarni keltirib chiqardi [2,3]. Jahonning 

yirik olimlari tomonidan uzoq yillar davomida olib borilgan kuzatuvlar natijasida inson 

organizmida har xil xastaliklar kelib chiqish xavfini tug’diradigan omillarning tasnifi, ularning 

ayrim guruhlarga ajratish tartibi va bunday kasalliklarning rivojlanishiga ta’sir darajasi 

o’rganilgan. Mazkur natijalarning tahliliga ko’ra inson salomatligi va uning ko’rsatkichlari 50-

55%  har bir kishining shaxsiy turmush tarziga, 20% iqlimga, tashqi muhitga va 15-20% 

irsiyatiga bog’liqdir. Tibbiy xizmat bilan bog’liq omillar faqat 5-10% hollarda inson sog’lig’ini 

belgilaydi. Demak inson sog’lig’ini belgilovchi omillarning 50-55%i  uni shaxsiy turmush 

tarziga, boshidan kechirgan kasalliklariga va kasallikdan keying asoratlariga bog’liqdir. 

COVID19 kasalligi kechishi boʻyicha har-xil ogʻirlik darajalariga ega. Bu darajalar statsionar 

yordam, bemorlarni sun’iy nafas oldirish uchun intubatsiya qilish mumkin boʻlgan 

reanimatsiya boʻlimlariga va umumiy parvarishga qarab oʻzgarishi mumkin [4,5]. Bundan 

tashqari bemorning yoshi va yondosh kasalliklari kabi xususiyatlari kasallik kechishining 

ogʻirligiga [6,7] va kasalxonada qolish muddatiga taʼsir qilishi mumkin [8].  Har bir shaxsning 

shaxsiy turmush tarzi, o’tkazgan kasalliklari, kasallikdan keyingi asorati yoki asoratsiz 

kechishi  insonning o’sib rivojlanishi va salomatligining mustahkam bo’lishi uchun o’ziga xos 

shart-sharoitlarni vujudga keltiradi. 

Tadqiqot maqsadi: Samarqand viloyati aholisi orasida Covid-19   kasalligidan keyingi 

bemorlarga kuzatilgan kasallikning asorati va asoratlarning o’ziga xos kechish xususiyatlarini 

o’rganish 

Material va usullar: Bugungi kunga qadar Samarqand viloyatida koronavirus 

infeksiyasi bilan kasallangan bemorlardan anketa so’rovnoma usulidagi maʼlumotlari hamda 

viloyat oilaviy poliklinikalarida murojaat etgan paytida  tibbiy ko’rik natijalarida aniqlangan 

bemorlarning birlamchi tibbiy maʼlumotlarining statistik tahlilidan foydalanilgan. 

Natijalar va muhokama: Viloyatimizda  koronavirus infeksiyasi bilan kasallangan 

bemorlarda Covid-19dan  keyingi kuzatilgan kasalliklar, Covid-19   kasalligini asorati va 

asoratlarning o’ziga xos kechish xususiyatlarini  tahlil qildik va baholadik. Bu bilan 

bemorlarda  davolashga qaratilgan chora-tadbirlar koʻlamini kengaytirish va samaradorligini 

oshirishga katta hissa qoʻshadi.  Buning uchun viloyatimizda Covid-19   kasalligiga chalingan 

bemorlarni davolanish uchun davolash profilaktik muassasalarda murojat qilganlarida 24 

savoldan iborat anketa so’rovnoma savollari berildi. Anketa so’rovnomamizga 163 kishi 

ishtirok etdi, bundan 65% ayollar 35% erkaklarni tashkil etdi (1 rasm) 

 
So’rovnomamizga ko’ra  Covid-19 tashxisi PSR va IXLA  orqali tasdiqlangandan so’ng  34 

(20.8%) nafar bemorimiz  Covid-19 kasalligiga chalinganda    stasionar sharoitda davolangan, 

129 (78.6%) nafar ambulatory sharoitda davolangan( 2 rasm) 

 

 

 

 

 

 

 

 

 

 

 

 

Bugungi kunda Covid-19dan tuzalib, uni asorati sifatida nima bezota qilganligi 

so’ralganda respondentlardan quyida natija olindi: Stasionar sharoitda davolangan 

bemorlarimizda 15 nafarida xotiraning pasayishi, 3 nafarida mushak, bo’g’imlarida og’riq , 15 

nafarida bosh og’riq, 9 nafarida holsizlik, uyqu buzilishi, 12 nafarida   hansirash, 3 hid,tam 

65

35 Erkaklar
Ayollar

21%
79%

stasionar

ambulator

file:///D:/Work/Innovative%20Academy/Innovative%20Academy%20journals/EJAR/Main%20documents%20-%20Asosiy%20fayllar/www.in-academy.uz


EURASIAN JOURNAL OF MEDICAL AND 

NATURAL SCIENCES  
Innovative Academy Research Support Center 

UIF = 8.3 | SJIF = 5.995 www.in-academy.uz 

Volume 3 Issue 2, February 2023                       ISSN 2181-287X  Page 188 

bilish buzilishi,3 soch to’kilishi, 6 nafarida depressiya, 9 vahima hissi, 12 qon bosim o’ynashi, 

3 puls o’ynashi  qayd etilgan. 3rasm 

Ambulator  sharoitda davolangan bemorlarimizda 43 nafarida xotiraning pasayishi, 35 

nafarida mushak, bo’g’imlarida og’riq , 55 nafarida bosh og’riq, 55 nafarida holsizlik, 38 

nafarida  uyqu buzilishi, 29 nafarida   hansirash, 9 hid,tam bilish buzilishi,12 soch to’kilishi, 3 

nafarida tishlar to’kilishi,23 nafarida depressiya,  vahima hissi, 21 nafarida qon bosim 

o’ynashi, 3 puls o’ynashi, 21 nafarida oshqozon ichak traktini buzilishi, 9 nafarida subfebril 

temperatura, 12 nafar respondentlarda ko’rishning buzilishi  qayd etilgan(3 rasm) 

 
Natijamizga ko’ra COVID-19 kasalligini boshdan kechirgan bemorlarda ma’lum darajada 

asoratlar qolishi aniqlandi. Sunga muvofiq  Covid-19 tashxishi aniqlangan taqdirda kasallikni 

to’liq davo muolajasini oxiriga qadar shifokor nazorati ostida olib borishlar, kasllikdan 

tuzalgandan so’ng uni asoratlari qolmasligi uchun profilaktik ko’riklardan o’tib turishi, asorat 

paydo bo’lganda to’liq davo muolajalarini olishlari kerakligini ta’kidlab o’tamiz.  

Xulosalar 1. COVID-19 kasalligini boshdan kechirgan bemorlarda kasallikni kechish 

darajasi, davolanish samaradorligi va kasallikdan keying asoratlarni olishga qaratilgan 

profilaktik tadbirlar muhim ahamiyatga ega. COVID-19 kasalligini boshdan kechirgan 

bemorlarda ma’lum darajada asoratlar qolishi aniqlandi.  

2.  COVID-19 kasalligini davolashda stasionar sharoitda davolanish samarali ekanligi, 

kasallikdan keying asoratlar kamroq uchrashini samarali usuli hisoblanadi. 

